
Sambutan Hari Bumi diraikan pada 22 April setiap tahun seluruh dunia sebagai 
usaha menghargai bumi dan menyemai rasa tanggungjawab serta meningkatkan 
kesedaran di kalangan masyarakat untuk melindungi bumi dan alam sekitar. 
Jabatan Alam Sekitar pada setiap tahun telah terlibat dalam penganjuran program-
program kesedaran alam sekitar sempena Sambutan Hari Bumi sebagai usaha 
meningkatkan kesedaran alam sekitar kepada masyarakat di Malaysia.  

Tema Sambutan Hari Bumi pada tahun ini “Protect Our Species” adalah bertujuan 
mendidik dan meningkatkan kesedaran masyarakat tentang kepentingan 
melindungi spesis terancam dan hidupan liar yang semakin pupus. Sebab dan 
akibat daripada fenomena ini mendatangkan keburukan kepada bumi dan alam 
semulajadi. Melalui program ini diharap dapat memberi kesedaran kepada 
masyarakat khususnya warga sekolah mengenai kepentingan melindungi spesis 
terancam serta habitatnya dalam mengekalkan ekosistem alam semulajadi.  
 

Jabatan Alam Sekitar Negeri Sarawak dengan kerjasama korporat, Trienekens 
(Sarawak) Sdn Bhd menganjurkan Program Estecc Education In Schools dan 
Program Kesedaran Alam Sekitar Bersama Murid-Murid Tabika KEMAS sempena 
sambutan Hari Bumi 2019. Objektif pelaksanaan program ini adalah bertujuan 
meningkatkan tahap kesedaran warga sekolah khususnya para pelajar mengenai 
kepentingan pemeliharaan dan pemuliharaan alam sekitar, memupuk nilai murni 



alam sekitar di kalangan warga sekolah dan menggalakkan warga sekolah 
melaksanakan aktiviti mesra alam dengan berkesan. JAS Sarawak mensasarkan 
lebih kurang 6000 pelajar akan terlibat dalam program ini dan Sekolah Menengah 
Tun Abdul Razak telah dipilih sebagai lokasi majlis perasmian. 
 

Bagi Program Kesedaran Alam Sekitar Bersama Murid-Murid Tabika, sebanyak 10 
buah tabika KEMAS di bahagian Samarahan dan Serian terlibat dalam program ini 
bermula 17 April sehingga 10 Mei 2019. 

Di peringkat Jabatan Alam Sekitar, secara rasminya modul kesedaran alam sekitar 
bagi murid-murid pra sekolah diwujudkan pada tahun 2012. Modul-modul ini 
merangkumi 5 modul iaitu modul air, modul haiwan, modul tumbuhan, modul udara 
dan modul kitar semula. Di dalam setiap modul berkenaan, turut disertakan buku 
panduan kepada pemaju masyarakat atau guru untuk menjalankan setiap aktiviti. 
Setiap aktiviti yang disediakan selari dengan Kurikulum Prasekolah Kebangsaan 
yang disediakan oleh Kementerian Pendidikan Malaysia. Pendidikan kesedaran 
alam sekitar yang dilaksanakan di peringkat awal usia kanak-kanak dapat 
memberikan pendedahan awal bagi membentuk kumpulan pelajar yang peka 
berkaitan kepentingan pemeliharaan dan pemuliharaan alam sekitar. 

 

PENGISIAN PROGRAM: 

1. Ceramah Modul Kesedaran Alam Sekitar & Wise Up to Waste 
2. Kuiz Alam Sekitar 
3. Pameran 


